

He ngohe aromatawai ā-roto Tikanga ā-Iwi 2.2A v1 mō te Paerewa Paetae 91759

TĀ TE ĀKONGA WHĀRANGI

Ngohe Aromatawai: Toitū te whenua, toitū te kaute!
Paerewa Paetae Tikanga ā-Iwi 91759: Te tūhura i ngā take e pā ana ki te whakamahi whenua
Aronga: Tikanga ā-Iwi 2.2A v1
Whiwhinga: 4
Te Horopaki
Ko tāu nā mahi he whakahoahoa pūrongo whakaata hei tūhura i ngā take e pā ana ki te whakamahi whenua i roto i ngā mahi tāpoi me ngā tirohanga rerekē.
I roto i te pūrongo whakaata, e whakamārama ana i ngā take ka puta i te whakamahi whenua me ngā rautaki hei whakaea i aua take. Hei tāpiri, ka whakatairitetia ngā tirohanga rerekē e hāngai ana ki te whenua.
Ka aromatawaingia tō nanakia ki te tūhura me te whakamārama i ngā take e pā ana ki te whakamahi whenua i roto i ngā mahi tāpoi, te whai i ngā rautaki e whakaea ai ngā take me ngā tirohanga rerekē e hāngai ana ki te whenua.
Hei Mahi

Ka wānanga tahi koutou ko te kaiako ki te matapaki i ngā kaupapa mahi tāpoi hei rangahau māu: Anei ētahi tauira:
· Te Whakarewarewa 

· Tarawera 1870–1886
· Waitomo.
Ka āta māherehere kia puta ai ōu nā whakaaro, āu huatau.
Torotorohia ngā momo rauemi, ngā momo kōrero e hāngai ana ki tō kaupapa. 

Rangahaua ngā kōrero whānui, ngā kōrero whāroa hai taunaki, hai āpiti atu ki āu whakataunga.
Ka āta whakaemi i ngā kōrero, i ngā ariā matua, i ngā whakaahua e waihangatia ai te pūrongo whakaata.
Ka whakarite, ka whakaputa i te pūrongo whakaahua.

Kei wareware, me whakariterite e koutou ko te kaiako te roanga o te wā e tutuki ai ngā mahi katoa.
Taunakitanga: Tikanga ā-Iwi 91759 Toitū te whenua, toitū te kaute!

	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	· Ka tautohu i ngā tirohanga rerekē e pā ana ki te whenua.

· Ka tautohu i ngā take ka puta i te whakamahi whenua.

Hei tauira:

Kua whakaputa te ākonga i te pūrongo whakaata.
Kua tautohu te ākonga i ngā tirohanga rerekē me ngā take e pā ana ki te whakamahi whenua i roto i ngā mahi tāpoi.

	· Ka whakamārama i ngā tirohanga rerekē e hāngai ana ki te whenua.

· Ka whakamārama i ngā take ka puta i te whakamahi whenua me ngā rautaki hei whakaea i aua take.

Hei tauira:

Kua whakaputa te ākonga i te pūrongo whakaata.
Ka whakamārama te ākonga i ngā tirohanga rerekē me ngā take e pā ana ki te whakamahi whenua i roto i ngā mahi tāpoi me ngā rautaki e whakaea ai i aua take.
	· Ka arotake i ngā tirohanga rerekē e hāngai ana ki te whenua.

· Ka arotake i ngā rautaki hei whakatau i ngā take whakamahi whenua, me te parahau i ngā huatau.

Hei tauira:

Kua whakaputa te ākonga i te pūrongo whakaata.
Kua arotake te ākonga i ngā tirohanga rerekē me ngā take e pā ana ki te whakamahi whenua i roto i ngā mahi tāpoi.
Kua arotake te ākonga i ngā rautaki hei whakatau me te parahau i ngā huatau.

